
ANNOTATSIYA
Ushbu magola bo‘lajak o‘gituvchida maktab innovatsion sohasini boshqgarish
ko‘nikmasini shakllantirishda o°‘quv-tarbiya jarayonining qaysi Yyo‘nalishlarda
o‘zgartirishlar kiritish kerakligini aniglashtirish hagida so‘z boradi.
Kalit so‘zlar: innovatsiya, innovatika nazariyasi, bo‘lajak o‘gituvchi, innovatsion
faoliyat, innovatsion jarayon, yangiliklar kiritish, innovatsion tizim.

Bo‘lajak o‘gituvchining pedagogik innovatika nazariyasi bo‘yicha bilimlari va
ilmiylik prinsipini amalga oshirish bo‘yicha malakasini hisobga olmasdan ularni
zamonaviy talablarga muvofiq ravishda innovatsion faoliyatga tayyorlashni amalga
oshirishning iloji yo‘q. Boshgacha qilib aytganda, pedagogika oliy ta’lim muassasasi
talabalarining innovatsion tayyorgarligini o‘rganish quyidagi magsadlarni ko‘zlashi
kerak: bunday tayyorgarlikning yaxlit tizimidagi cheklangan tomonlarni aniglash;
bo‘lajak o‘gituvchida maktab innovatsion sohasini boshgarish ko‘nikmasini
shakllantirish uchun o‘quv-tarbiya jarayonida gaysi yo‘nalishlarda o‘zgartirishlar
kiritish kerakligini aniglashtirish muhim ahamiyat kasb etadi.

Bo‘lajak o‘gituvchilarni innovatsion pedagogik faoliyatga tayyorgarligini
o‘rganish bir necha yillar davomida (2021-2023 yillar) olib borildi, bunda asosiy e’tibor
pedagogika oliygohlari birinchi kurs talabalari va bitiruvchilari tayyorgarligining
quyidagi unsurlarining sifatini (ko‘lami va chuqurligi, ketma-ketligi, bargarorligini)
aniglashga garatildi:

1. Innovatsion dunyogarash.

2. Pedagogik innovatika nazariyasini egallash.

3. Innovatsion tajribani ko‘chirish va uzatish ko‘nikmalari.

4. Pedagogik yangiliklarni o‘quv jarayonida amalga oshirish metodikasi va
uning natijalarini baholash.

Innovatsion tayyorgarlikning gayd etib o‘tilgan har bir unsuri turli yo‘nalishdagi
o‘gituvchilarga mo‘ljallangan muayyan savol va topshiriglarda o‘z aksini topgan.
Masalan, pedagogik innovatika nazariyasiga oid savollarga pedagogik innovatsiya
magsadlari, uning psixologik-pedagogik asoslarini bilish, “innovatsiya”, “innovatsion
faoliyat”, “innovatsion jarayon”, “yangiliklar kiritish”, “innovatsion tizim” toifalarini
tushunish, innovatsion jarayonlarni amalga oshirish yo‘llari va hokazolarni Kkiritdik.

Bitiruvchi  bo‘lajak  o‘gituvchilarning innovatsion pedagogik faoliyatga
tayyorligining metodik darajasini aniglash maqgsadida ularda quyidagi ko‘nikmalarni
mavjudligini aniglashga intildik:

— o‘quv fanning innovatsion imkoniyatlari, uning innovatsiya ob’ektlari bilan
alogalarini aniglash;

— o‘quvchilarning dunyogarashini shakllantirishning zaruriy sharti sifatida dars
jarayonida ilmiylik prinsipini amalga oshirish;

— o‘quvchilarning yangiliklarga moyilligi va qobiliyatini o‘rganish, ularning
gizigishlarni rivojlantirish uchun adekvat metodik usullar va vositalarni tanlash;

— o‘quvchilarning individual va yosh xususiyatlarini hisobga olgan holda
innovatsiya ob’ektlarining moddiy asosiga mos ravishda ularning gidiruv faoliyatini
tashkil qilish;

— yangiliklar Kkiritishning aniq shaklining tarbiyaviy imkoniyatlarini baholash;

— innovatsion tajribani uzatishning mos metodlari va usullarini tanlash;

— hagiqiy vaziyatni aks ettiruvchi pedagogik sinovlar o‘tkazish rejasini tuzish;

— sinovlar o°tkazish, ularning natijalarini tahlil gilish;

— pedagogik g‘oyalarni joriy qilish.

Bo‘lajak o‘gituvchilarning innovatsion pedagogik faoliyatga tayyorgarligini
o‘rganishda pedagogik tadgigotning keng ko‘lamli metodlaridan foydalanildi: so‘rov,
suhbat, so‘rovnoma, kafedra, fakultetlarning hisobot hujjatlarini o‘rganish, imtihonlar,
kurs va bitiruv malakaviy ishlari, pedagogik amaliyot bo‘yicha hisobotlarni tahlil
gilish, ma’ruza va seminar mashg‘ulotlari, kurs sinovlari va yakuniy nazoratlarda
gatnashish. Bundan tashqari ekspert baholash usuli go‘llanildi, buning uchun ekspert
guruhi tashkil etildi. Bu guruhga mos kafedralar o‘gituvchilari va maktab xodimlari
Kiritildi.

